
IZ MINÉI PRÁZDNIČNOJ


Mísjaca Ávhusta v 30. deň i Nojámvrija v 23. déň.

SVJATÁHO BLAHOVÍRNAHO I VELÍKAHO KŇÁZA ALEXÁNDRA NÉVSKAHO

Na Velícij večérni

Sťicholohisújem, Blažén múž: 1. antifón.

Na Hóspodi vozzvách: sťichíry na 8, hlás 6:

Po ímeni tvojém táko i žitijé tvojé, blahovírnyj kňáže Aléxandre: múžestvom bo na zemlí i dóbrym pravleníjem, nýňi že na nebesí molítvami spomoščéstvuješi ľúdem tvojím. Ťímže ťa v tebí slávimaho, vo svjatých svojích Bóha počitájem. (Dváždy)
Dóbr stroíteľ i dóbr vóin, skípetrom na prestóli právo právja i vo bráni oružíjem zaščiščája ľúďi tvojá, suhúbyja čésti spodobílsja jesí ot Výšňaho Pravíteľa i Hóspoda Savaófa. (Dváždy)
Bóľšija ľúbve niktóže ímať ot sejá, ášče kto položít dúšu svojú za druhí svojá: sicevóju ľúdi tvojá vozľubíl jesí, na orúžije za ňa mužéstvenno ischoďá, Bóhu osiňájuščemu nad hlavóju tvojejú v déň bráni. (Dváždy)
Mojséja i Dávida, i pročíich ľudéj Božíich, voždóv podražája, múžestvenno vo braňích za ľúdi tvojá podvizálsja jesí: Ťímže i na nebesí s nimí pobiďíteľ toržestvúješi, molísja o voínstvujuščich ko Hóspodu. (Dváždy)
Sláva: hlás 6: Vesélisja Ížerskaja zemlé i vsjá Rossíjskaja straná, Varjážskoje móre vospleščí rukámi, Névo rikó rasprostraní svojá struí, se bo kňáz tvoj i vladýka ot íha svejskáho ťa svobodívyj, toržestvújet vo hrá-di Božíi, jehóže veseľát ríčnaja ustremleňíja.

I nýňi: Bohoródičen dohmátik hlása:

Któ Tebé ne ublažít, Presvjatája Ďívo? Któ li ne vospojét Tvojehó prečístaho roždestva? Bezľítno bo ot Otcá vozsijávyj Sýn jedinoródnyj, tójže ot Tebé čístyja prójde, neizrečénno voplóščsja, jestestvóm Bóh sýj, i jestestvóm býv čelovík nás rádi, ne vo dvóju lícu razďiľájemyj, no vo dvóju jestestvú neslítno poznavájemyj. Tohó molí Čístaja, Vseblažénnaja, pomílovatisja dušám nášym.

Ášče prázdnik Alexándra dne 23. novemvríja,

Sláva, i nýňi: Vvedeníju pojém.

Táže: Svíte tíchij: Prokímen dné i čtéňija 3.

Premúdrosti Solomónovy čtéňije. (Hlavá 3).

Právednych dušý v rucí Bóžijej, i ne prokósnetsja ích múka: Nepščeváni býša vo očesích bezúmnych umréti, i vminísja ozlobléňije ischód ích: I jéže ot nás šéstvije sokrušéňije, oní že súť v míri. Íbo pred licém čelovíčeskim ášče i múku priímut, upováňije ích bezsmértija ispólneno: I vmáľi nakázani bývše, velíkimi blahoďíteľstvovani búdut, jáko Bóh iskusí já, i obríte ich dostójny sebí. Jáko zláto v horniľí iskusí ích, i jáko vseplódije žértvennoje priját já. I vo vrémja posiščéňija ích vozsijájut: i jáko ískry po stébliju potekút: Súďat jazýkom, i obladájut ľuďmí, i vocarítsja Hóspoď v ních vo víki. Naďíjuščiisja náň razumíjut ístinu, i vírnii v ľubví prebúdut jemú. Jáko blahodáť i mílosť v prepodóbnych Jehó, i posiščéňije vo izbránnych Jehó.

Premúdrosti Solomónovy čtéňije. (Hlavá 4).
Právednik, ášče postihnet skončátisja, v pokói búdet. Stárosť bo čestná ne mnohoľítna, nižé v čisľí ľít isčitájetsja: sidína že jésť múdrosť čelovíkom, i vózrast stárosti žitijé neskvérnoje. Blahouhóden Bóhu býv, vozľúblen býsť, i živýj posreďí hríšnikov, prestávlen býsť, voschiščén býsť, da ne zlóba izminít rázuma jehó, íli lésť preľstít dúšu jehó. Račéňije bo zlóby pomračájet dóbraja, i paréňije póchoti premiňájet úm nezlóbiv. Skončávsja smáľi, ispólni ľíta dólha: uhódna bo bí Hóspodevi dušá jehó: sehó rád potščásja ot sredý lukávstvija: ľúdije že víďivše, i ne razumívše, nižé polóžše v pomyšlénii takovóje: jáko blahodáť i mílosť v prepodóbnych jehó, i posiščéňije vo izbránnych jehó.

Premúdrosti Solomóni čtéňije. (Hlavý 4 i 5).

Právednik ášče postíhnet skončátisja, v pokói búdet. Osúdit že právednik umirájaj, živúščyja nečestívyja: úzrjat bo končínu právednaho i ne razumíjut, čtó soviščáša o ném. Jáko povéržet Hospóď nečestívyja bezhlásny níc, i pokoléblet ích ot osnovánij, i do posľídňaho isčéznut v boľízni, i pámjať ích pohíbnet: Priídut bo v pomyšléňije sohrišénij svojích užásni, i obličít ích soprotív bezzakóňija ích. Tohdá stánet v derznovénii mnózi právednik pred licém oskorbívšich jehó, i otmetájuščich trudý jehó. Víďivše že jehó smjatútsja stráchom mnóhim, i užásnutsja o preslávnom spaséňiji jehó. Rekút bo v sebí kájuščesja, i v ťisnoťí dúcha vozdóchnut, i rekút: séj bí, jehóže imíchom ňíkohda v posmích, i v prítču ponošéňija bezúmnii, žitijé jehó vminíchom neístovo, i končínu jehó bezčéstnu. Káko vminísja v syňích Bóžiich, i vo svjatých žrébij jehó jésť? Úbo zabludíchom ot putí ístinnaho, i právdy svít ne oblistá nám, i sólnce ne vozsijá nám. Bezzakónnych ispólnichomsja stéz, i pohíbeli, i chodíchom stezí neprochódny, putí že Hospódňa ne razumíchom.

Na litíi sťichíry, hlás 4:

Da veselítsja dnes Nóvyj Izraíľ o sotvóršem jehó, i sýnove Rossíjsťii da vozrádujutsja o kňázi svojém, blahovírnom Alexándre Nevskom, se bo cárskoju díadimoju vinčá jehó, Cár cárstvujuščich.

Ášče námi i vladyčestvúješi, blahovírnyj kňáže Alexándre, óbače rába Božíja ťa imenújem: Jéhože vladyčestvúja nám, Hóspoda svojehó ispovídal, Jemúže poslužíl, ot Nehóže i uslýšal jesí: blahíj rábe, dóbryj i vírnyj, vnidí v rádosť Hóspoda Tvojehó.

Preľstíšasja fariséji, hlahóľušče: któ ot kňáz vírova v Ón? Se bo blahovírnyj kňaz Alexándr Névskij vo Iisúsa raspjátaho i blahočéstijem uhodí jemú i vospríjat spaseníje víčnoje.

Voístinu vírnyj i múdryj stroíteľ byl jesí, Alexándre, jehóže postaví Hospóď nad rabý Svojimí Rossíjskimi naródy: blažén jesí, íbo vo vrémja končíny tvojejá prišéd k tebí Hospóď, obríte ťa dóbre tvorjášča i nad vsím imiňíjem na nebesí postaví ťa.

Sláva: hlás 1: Veselítesja dnes Rossíjsťii naródy, likóvstvujte načála i vlásti: se bo plóť ot plóti i vlasť ot vlásti vášeja, blahovírnyj kňaz Alexánder Névskij, likújet so ánhely na nebesí, i vsich svojích sródnikov i vlástej, i pod vlastíju súščich na duchóvnoje sozyvájet toržestvó: o vsích molítsja ko Hóspodu.

I nýňi: Bohoródičen: Se ispólnisja Isaíino prorečeníje, Ďíva bo rodíla jesí, i po roždeství jáko préžde roždestvá prebylá jesí: Boh bo bi roždéjsja, ťímže i jestéstva novopresíče, no o Bohomáti! moléňije Tvojích rabóv, v tvojém chrámi prinosímaja Tebí ne prézri: no jáko blahoutróbnaho tvojími rukáma nosjášči, na tvojá rabý umilosérdisja, i molí spastísja dúšam nášim.

Na sťichóvnach sťichíry, hlás 6:

Ispovídavšaho ímja Iisusóvo pred čelovíki, ispovídujet ťa Iisús pred Otcém Svojím na nebesí: i my na zemľí vospivájem ťa blahovírnyj Alexándre, jáko moľaščáhosja o dušách nášich.

Sťích: Čéstna pred Hóspodem smérť prepodóbnych Jehó.

Sérdcem virovál jesí v právdu, ustý že pred mučítelem ispovidál jesí vo spaséňije: úbo jáko ístinnyj ispovídnik i nasľídnik, molísja o spaseníi dúš nášich.

Sťích: Blažén múž, bojájsja Hóspoda, v zápovidech jehó voschóščet zílo.

Mučenikóv podražáteľ, ne ubojálsja jesí postradáti, jáko dóbr vóin Iisús Christós, izvoleňíjem byv mučeník, ťímže i s mučeníky vinčálsja jesí, ot Podvihopolóžnika Iisúsa.

Sláva: hlás 2: Príidite vsi Rossíjsťíi číny, voschvalíte dóbraho činonačáľnika: vlásti, múdraho stroíteľa: voíny prechrábraho voína: Pravoslavíja ľubíteľi, tvérdaho ispovídnika, izvoleníjem, mučeníka. Povinújtesja nastávniku vášemu i pokarjájtesja i viďívše končinú jehó, podražájte víru jehó. 
I nýňi: Bohoródičen: O čudesé nóvaho vsích drévnych čudés! Któ bo pozná Máter bez múža róždšuju, i na rukú nosjáščuju, vsjú tvárj soderžáščaho? Bóžije jésť izvoléňije, róždšejesja, jehóže jáko mladénca Prečístaja, tvojíma rukáma nosívšaja, i Máterne derznovéňije k nemú imúščaja, ne prestáj moľášči o čtúščich ťá, uščédriti i spastí dúšy nášja.
Zrí! Ášče prázdnik Alexándra Névskaho dné 23. novemvríja, tohdá pójem sťichíry na sťichóvnach i Sláva, i nýňi: prázdniku Vvedeníja.

Táže: Nýňi otpuščáješi: Trisvjatóje: Po: Ótče náš: 

Tropár svjatáho dváždy, hlás 4: Poznáj svojú bratíju, Rossíjskij Iosífe, ne v Jehípťi, no na nebesí carstvujuščíj, blahovírnyj kňáže Alexándre, i príimi moleníja ich, umnožája žíta ľudém plodonoseníjem zemlí tvojejá, hrády vladyčestvíja tvojehó ohraždája moleníjem, pravoslávnym ľuďém na soprotívnyja spobórstvuj. (Dváždy)
I páki pójem: Bohoródice Ďívo: (Jedinóždy)
Po blahosloveníi chľíbov i jelíja, pójem: Budí ímja Hospódne: tríždy.

Ášče ňísť litíi, pójem: tropár svjatitéľu i Sláva, i nýňi: bohoródičen otpustítelen: Jéže ot víka utajénnoje: 
Ášče prázdnik dné 23. novemvríja, 

pójem tohdá tropár svjatáho i Sláva, i nýňi: Vvedeníju.

Na útreni

Na Bóh Hospóď: pojém dváždy tropár svjatómu

Sláva, i nýňi: bohoródičen: Jéže ot víka utajénnoje: 
Ášče že prázdnik svjatómu dne 23. novémvrija, pojém dváždy tropár Vvedeňíju, Sláva: svjatómu I nýňi: Vvedeňíju

Sidálen 1, hlás 1: (Podóben: Javílsja jesí dnés vselénňij:)

Da vesélitsja dnés Novýj Iizraíľ o sotvoršém jehó, i synóve Rossíjsťii da vozradújutsja o kňazí svojém blahovírnom Alexándri Névskom: se bó cárskoju díademoju vínča jehó Cár Carstvujúščich.

Sláva, i nýňi: bohoródičen:
Jáko Vseneporóčnaja Nevísta Tvorcá, jáko neiskusomúžnaja Máti Izbavitéľa, príjatelišče jáko súšči Utíšiteľa, Vsepitája, bezzakoňija mjá súšča skvernó žiliščé i demónov ihralíšče: v razumí bývša potščísja i sích zloďíjstvíja mjá izbavíti, svítlo žilišče dobroďíteľmi soďilávši. Svitodáteľnaja i netľínnaja, ražžení oblak strastéj i výšňaho pričástija spodobí i svíta nevečerňaho molítvami Tvoimi.

Sidálen 2, hlás 3: (Podóben: Krasoťí ďivstvá Tvojehó:)
Blahodarno zovém vsí Christovu uhodníku, priľížno moľaščésja: razruší bráň strastéj nášich i otžení demónskaja mečtaňíja, blažénne, i molí Christá Bóha darováti nám velíju mílosť.

Sláva, i nýňi: bohoródičen:
Jáko nevozďílanna, Ďívo, Lóza prekrásnyj hrózď Christá vozrastilá jesí, istočájušča nám víno spasíteľnoje, vsích veseľáščeje dúši i ťilesá. Ťímže, jáko vinóvnu Ťá dóbrych ublažájušče, prísno so ánhelom vopijém Ti: rádujsja Obrádovannaja.

Polijeléj i veličáňije: Veličájem Ťá, svjatýj blahovírnyj kňáže Alexándre, i čtím svjatúju pámjať tvojú: tý bo móliši za nás Christá Bóha náše-ho.

Psalóm izbránnyj: Uslýšite sijá vsí jazýcy, vnušíte vsí živúščiji po vselénňij. – Ustá mojá vozhlahóľut premúdrosť, i poučéňije sérdca mojehó rázum. Príidite čáda poslušájte mené, stráchu Hospódňu naučú vás. – Blahovisťích právdu v Cérkvi velícij: ístinnu Tvojú i spaseňíje Tvojé rích. Povím ímja Tvojé bráťii mojéj, posreďí Cérkve vospojú Ťá. – Uslýšati mi hlás chvály Tvojejá i povidáti vsjá čudesá Tvojá. Hóspodi, vozľubích bla-hoľipíje Dómu Tvojehó, i místo seleňíja Tvojejá: – Voznenavíďich cérkov lukávnujuščich i s nečestívymi ne sjádu. Jáko sochraňich púti Hospódni, i ne néčestovach ot Bóha mojehó: – Ustá právednaho poučátsja premúdrosti i jazýk jehó vozhlahólet súd i právda jehó prebyvájet v vík víka. Svjaščénnici Tvojí oblekútsja právdoju i prepodóbnii Tvojí vozrádujutsja. – Blažénni živúščii v domú Tvojém, v víki vikóv voschvaľát Ťá. Sláva, i nýňi: – Allilúia, allilúia, allilúia. Sláva Tebí Bóže.

Po polijeléji sidálen, hlás 8: (Podóben: Udivisja Iósif:)
Dúch Svjatýj ťa, blažénne, nastávi Otečestvó tvojé pastviti na pažiťích spasitéľnych, i Christós svitilníka ťa pokáza jávi. Sehó rádi suhubyja víncy ot Vincedavca príim.

Sláva, i nýňi: Bohoródičen: O Tebí rádujetsja: 
Stepénna, hlás 4: Ot júnosti mojejá: 
Prokímen, hlás 4: Voznesóch izbránnoho ot ľudéj mojích.

Sťích: Sehó rádi pomazá ťa, Bóže, Bóh Tvój, jeléjem rádosti páče pričástnik Tvoích.

Evánheľije ot Ioánna, záč. 36.

Lík páki pojét: Sláva: hlás 6: Molítvami svjatáho blahovírnaho kňáza Aléxandra, milostivé očisti, mnóžestva sohrišeňij nášich.

I nýňi: Molítvami Bohoródici, Milostivé óčisti, mnóžestvo sohrišeňij nášich.
Po 50 psalmí, sťichíra samohlásna, hlás 6: Príidite, vsí ľudíje, chválu prinesém blažénnomu, vopíjušče sice: rádujsja presvitlýj stólpe, prosviščája nás čudés svítlostmi: rádujsja rosnyj óblače, plámeň pohašajaj strastéj i orošájaj virnych mýsli, Božéstvennyj Aléxandre.
Irmosý kanóna:

1. Vódu prošéd, jáko súšu, i jehípetskaho zlá izbižáv. Iizráiľťanin vopijáše: Izbáviteľu i Bóhu nášemu pojím.

Katavásija: Krést načertáv Mojséj: 
Ášče prázdnik Alexándra dné 23. novémvrija, tohdá na útreni pojém Roždestvénskuju katavásiju. 
3. Nebesnaho kruhá Verchotvorče Hóspodi, i Cérkvi Zižditéľu. Ty mené utvérdi v ľúbvi Tvojéj, želáňij krajú, vírnych utverždéňije, Jedíne Čelovikoľúbče.

Jektenijá málaja.

Sidálen, hlás 8: (Podóben: Vzbránnoj Vojevoďí:)

Jáko zvizdá mnohosvítlaja javílasja jesí svitláho rádi žiťijá tvojehó, sosúd Svjatáho Dúcha byv: sehó rádi po mnóhich ľiťich vo hrobí netľinny obritóšasja svjatýja móšči, ot níchže istočáješi ríki čudés isciléňij vírno zovúščich ti: rádujsja, blahovírnyj kňáže Alexándre.

Sláva, i nýňi: Tróicu slavoslóvim, vírňii, Jedinosúščnuju: prizri bo smireňíje náše, otját ponošeňíje vo čelovícich, utverdí mílosť svojú na nás, vo jéže sobľustí nás i nevrednych sochraniti. Ťímže blahoslovím Bóha nášeho.

4. Uslýšach, Hóspodi, smotréňija Tvojehó táinstvo, razumích ďilá Tvojá, i proslávich Tvojé božestvó. (Dváždy)
5. Utreňujušče vopíjem Ti, Hóspodi, spasí ny: Ty bo jesí Bóh náš, rázvi Tebé ínaho ne vímy.

6. Očísti mjá Spáse, mnóha bo bezzakóňija mojá, i iz hlubiný zól vozvedí, moľúsja: k Tebí bo vozopích, i uslýši mjá, Bóže spaséňija mojehó.

Jektenijá málaja.

Kondák, hlás 8: (Podóben: Vzbránnoj Vojevóďi:) Jáko zvizdu ťa presvítluju počitájem, ot vostóka vossíjavšuju i na západ prišédšuju: vsjú bo stranú sijú čudesý i dobrotóju obohaščajéši, i prosviščáješi víroju čtuščíja pámjať Tvojú Aléxandre Bláženne, sehó rádi dnés prázdnujem pámjať tvojú ľuďíje tvojí suščíi: molí spastí otéčestvo náše molítvami tvojími.

Ilí séj kondák, hlás 4: (Podóben: Spás i Izbáviteľ mój:) Jákože sródniki Tvojí Bóris i Gléb javíšasja tebí s nebesé v pómošč podvizájuščemusja na Velhera Svíjskaho i vojév jehó: táko i tý nýňi blažénne Alexándre, priidí v pómošč tvojím sródnikom i poborí borjúščii ny.

Íkos: Íže drévle navítami vražíimi rastočénnyja, jáko órel ptencý pod krýľi, sobiráše ľúdi svojá, séj i nýňi na duchóvnoje toržestvó sobirájet nás: priidíte úbo vozrádujemsja Hóspodevi i proslavím Proslavľšaho sródnika nášeho i vladýku i vozópijem: rádujsja Rossíjskaja slávo, otéčestvu oplót, oružíja kríposť, pomináj stádo tvojé, nad nímže Hospóď postávi ťa, i pobóri borjuščíja ny.

7. Ot Iudéi došédše, ótrocy v Vavilóňi inohdá, víroju tróičeskoju plámeň péščnyj popráša, pojúšče: otcév Bóže, blahoslovén jesí.

8. Bohohlaholívyi otrócy v péšči so ohném, plámeň popirájušče pojáchu blahoslovíte, ďíla Hóspodňa, Hóspoda

Táže: Velíčit dušá mojá Hóspoda: 

9. Užasesja o sém nébo, i zémli udivišásja koncý, jáko Bóh javílsja čelovíkom plotski, i črévo Tvojé býsť prostránňijšeje nebés. Ťím Ťá, Bohoródicu, ánhelov i čelovík, činonačáľija veličájut.

Po katavásii jektenijá málaja.

Svitílen: Slýšana býsť v Svijskich stranách prevelíkaja sláva tvojá, Alexándre, jáko jediným mužéstvennym ímenem tvojím ustrašáchusja soprotivníi: i nýňi, blažénne, vrahí náša nevidimo ustrašáj, opolčájuščiisja na christoľubívaja tvojá čáda.

Sláva, i nýňi: Ťa písňmi nemólčnymi ublažájem, Ďívo, jáko ot Tróicy Jedínaho rodilá jesí, Bohoródice, i nosíši na Božestvénnych objatíich prebohatóje Slóvo, nevráščnoje i neizmínnoje.

Na chvalítech sťichíry, hlás 8: (Podóben: Ó preslávnaho čudesé:)

Ó preslávnaho čudesé! Mírom obladájuščij ostavľájet mír, skipetronosec Rossíjskij otlahájet skípetr, sovlačájet porfíry i hróbnoju pokryvájetsja plaščeníceju, vinčánaja hláva kňažéskuju díadimu s sebé nizlahájet, vrémennoje cárstvo ostavľájet na zemlí, o víčnom izvisten na nebesí, iďíže vínčasja cárskoju diadímoju. (Dváždy)
Ó kóľ mnóhija vrahí pobiďíl jesí, prechrábryj voíne Iisús Christóv! Vidímyja méčem i blahočesťíjem, nevidimyja molitvóju, plóť vozderžáňijem, mír otveržéňijem míra, i táko preslávnyj pobiditeľ na nebó vozšél jesí.

Naučíl jesí nás premúdrym ďívam tvojím, ničtóže móžet iznestí ot míra sehó, v ónže ničtóže vnesóchom: tohó rádi, ostáviv vrémennaja, vozželál jesí nebésnych, jáže nasľídiv, i nám oňich ne lišitisja molí molímsja.

Sláva: hlás 8: Podvihóm dóbrym podvizálsja jesí, tečéňije skončál, víru sobľúl, blahovírnyj kňáže Alexándre, próčeje že sobľudésja tebí vínec právdy, ímže vinčá ťa ístinnyj Mzdovozdajáteľ. Tohó molí, preblažénne, vručénnomu tebí stádu, synóm Rossíjsjim, spastísja.
I nýňi: Bohoródičen: Vladýčice, priimí molítvy ráb Tvoích i izbávi nás, ot vsjákija núždy i péčali.

Po slavoslóvii velíkom, tropár svjatitéľu, Sláva, i nýňi: Jéže ot víka utajénnoje: 
Na liturhíji

Pojém izobrazíteľny:

Prokímen, hlás 7: Čestná préd Hóspodem smérť prepodóbnych Jehó.

Sťích: Čto vozdám Hóspodevi o vsích, jáže vozdadé mí?
Apóstol: K Galátom posláňija svjatáho apóstola Pávla čtéňije.

(Záč. 213).

Bráťije, plód duchóvnyj jésť: ľubý, rádosť, mír, dolhoterpíňije, bláhosť, milosérďije, víra, krótosť, vozderžáňije: na takových ňísť zakóna. A íže Christóvy súť, plóť raspjáša so strasťmí i pochoťmí. Ášče živém dúchom, dúchom i da chódim. Ne byvájem tščeslávni, drúh drúha razdražájušče, drúh drúhu zavíďašče. Bráťije, ášče i vpádet čelovík v ňíkoje prehrišéňije, vy duchóvňiji ispravľájte takováho dúchom krótosti: bľudýj sebé, da ne i tý iskušén búdeši. Drúh drúha ťahotý nosíte, i táko ispólnite zákon Christóv.

Allilúia, hlás 6: Blažén múž bojájsja Hóspoda, v zápovidech Jehó voschóščet ziló.

Sťích: Síľno na zemlí búdet símja jehó.

Evánheľije ot Matféja, záč. 43.

Pričástnyj: V pámjať víčnuju búdet právednik, ot slúcha zlá ne uboítsja. 

